
folqetz demarseilla.
Tant mabellis lamoroç pessamens.q(ue) 
ses uengutz emon fin cor assire. p(er)qe
noi pot nuills autre pens caber.ni mais
negus nomes doutz niplazens. cadoncs
uiu sas qand maucioill cossire. Efina
amors aleuia mo martire. qem p(ro)met
ioi mas trop lom dona len. Cab bel sem
blan ma tirat longamen.
Ben sai que tot qant fatz es dreitz niens.

Eqen puosc als samors mi uol aucire.
qa escien ma donat tal uoler. Que ia
non er uencutz ni recrezens. uencutz si 
er qaucir mant li sospire. tot soauet pois
delieis cui desire. non ai socors ni daillor
nolaten. nidautr amor non puosc auer
talen. 

Bona dompna sius platz siatz sufrens.
del ben qieus uuoill qieu sui delmal su
frire.  Epois lomals nom poira dan tener.
anz mer semblan qel partam egalmen.
Esauoç platz qen autra part me uire.o
statz deuoç las beutatz el doutz rire.el bel
semblan q(ue) mafollis mon sen.pois partir
mai de uoç mon escien.

A totz jorns metz plus bella eplus plazens.
p(er) qieu uuoill mal als huoills ab qeus 
remire. Car amon pro nous poirian ue
zer. Et amon dan uezous trop sotilmen.
moç dans non es sosai mas nom nazi
re. anz es moç proç dompna p(er) qieu mal
bire. Si maucietz q(ue) nous estara gen. Car
lomieus dans uostre ser eissamen.

Perso dompna nous am sauiamen. Ca
uoç sui fis et amoç ops trahire. Eus cuig
p(er)dre emi non puosc auer. Eus pens nozer
et ami sui nozens. p(er)so nousauç mon
dan mostrar ni dire.mas alesgar podetz 
mon cor deuire.ar lous nuch dir et aras
men repen. Epois els huoills uergoigna 
et ardimen.

Trop uoç am mais do(m)pna qieu nous sai 
dire. Ecar anc iorn aic dautramor desire.
no men penet anz uoç am p(er) un cen. Car
ai proat lautrui chaptenemen.
Uas nems ten uai chanssoç qui qeis nazi
re. Car gaug nauran segon lomieu al
bire.Las tres dompnas a cui eu te presen.

car ellas tres ualon ben dautras cen.

